Монгол Улсын Их Хурлын Зургаа дахь удаагийн сонгуулиар байгуулагдсан Улсын Их Хурлын Ээлжит бус чуулганы Төсвийн байнгын хорооны 2012 оны 08 дугаар сарын 29-ны өдөр (Лхагва гариг)-ийн хуралдаан 16 цаг 25 минутад Төрийн ордны “В” танхимд эхлэв.
Байнгын хорооны дарга, Улсын Их Хурлын гишүүн Ц.Даваасүрэн ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 17 гишүүнээс 9 гишүүн ирж, 52.9 хувийн ирцтэй байв. Үүнд:

Чөлөөтэй: Р.Амаржаргал, Н.Батбаяр, С.Ганбаатар, Л.Гантөмөр, Д.Ганхуяг, Я.Санжмятав, М.Сономпил, Ч.Улаан.

Төсвийн зарлагын хяналтын дэд хорооны даргыг сонгох тухай.
 
Хэлэлцэж буй асуудалтай холбогдуулан Төсвийн байнгын хорооны зөвлөх Ё.Мөнхбаатар, референт Ц.Батбаатар нар байлцав.

Зарлагын хяналтын дэд хорооны даргад нэр дэвшүүлэх саналыг Улсын Их Хурлын гишүүн Д.Хаянхярваа танилцуулав.

Танилцуулгатай холбогдуулан Улсын Их  Хурлын гишүүдээс асуулт, санал гараагүй болно.

 Ц.Даваасүрэн: -Төсвийн зарлагын хяналтын хорооны дэд даргаар Улсын Их Хурлын гишүүн Ж.Эрдэнэбатыг сонгох саналыг дэмжиж байгаа гишүүд гараа өргөнө үү.

Зөвшөөрсөн 	9
Татгалзсан		-
Бүгд			9
Гишүүдийн олонхийн саналаар дэмжигдлээ.

Төсвийн зарлагын хяналтын дэд хорооны даргыг сонгох тухай Байнгын хорооны тогтоолыг баталъя гэсэн саналыг дэмжиж байгаа гишүүд гараа өргөнө үү.

Зөвшөөрсөн 	9
Татгалзсан		-
Бүгд			9


Гишүүдийн олонхийн саналаар тогтоол батлагдлаа.
 
Хуралдаан 16 цаг 30 минутад өндөрлөв.

Тэмдэглэлтэй танилцсан:
ТӨСВИЙН БАЙНГЫН 
ХОРООНЫ ДАРГА							  Ц.ДАВААСҮРЭН
Тэмдэглэл хөтөлсөн:
ХУРАЛДААНЫ ТЭМДЭГЛЭЛ
ХӨТЛӨГЧ								  Д.ЭНЭБИШ














МОНГОЛ УЛСЫН ИХ ХУРЛЫН ЗУРГАА ДАХЬ УДААГИЙН СОНГУУЛИАР      БАЙГУУЛАГДСАН УЛСЫН ИХ ХУРЛЫН ЭЭЛЖИТ БУС ЧУУЛГАНЫ ТӨСВИЙН БАЙНГЫН ХОРООНЫ 2012 ОНЫ 08 ДУГААР САРЫН 29-НИЙ ӨДӨР (ЛХАГВА ГАРИГ)-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 16 цаг 25 минутад эхлэв.

Ц.Даваасүрэн: -Төсвийн байнгын хорооны 2012 оны 8 дугаар сарын 29-ний өдрийн хуралдааны ирц ирвэл зохих 17 гишүүдээс ирсэн 9, 52.9 хувьтай байна. Хуралдахад хангалттай ирц учраас хуралдаанаа эхэлье.

Өнөөдрийн хуралдаанаар хэлэлцэх асуудал нэг байна. Төсвийн зарлагын хяналтын дэд хорооны даргыг сонгох тухай асуудал байна.

Хэлэлцэх асуудалтай холбогдуулж санал хэлэх гишүүн байна уу? Алга байна. Хэлэлцэх асуудалдаа оръё.

Зарлагын хяналтын дэд хорооны даргад нэр дэвшүүлэх саналтай гишүүн байна уу? Хаянхярваа гишүүн.

Д.Хаянхярваа: -Төсвийн байнгын хорооны гишүүдийнхээ амгаланг айлтгая. 

Тэгэхээр өнөөдөр Төсвийн зарлагын дэд хорооны даргад МАН-ын бүлгээс Эрдэнэбатын нэрийг дэвшүүлж байгаа. Эрдэнэбат бол Сэлэнгэ аймагт ажиллаж, амьдарч ирсэн. Энэ хугацаандаа бол олон жил орон нутгийн түвшинд санхүү, төсвийн байгууллагад ажилласан. 

Сэлэнгэ аймгийн Төрийн сангийн даргаар 8 жил, аймгийн Засаг даргаар 4 жил ажилласан, ийм тодорхой ажлын дадлага туршлагатай ийм гишүүн байгаа. Ингээд энэ удаагийн парламентад Төсвийн зарлагын дэд хорооны  даргаар Эрдэнэбатыг сонгож ажиллуулж өгөхийг санал оруулж байна.

Ц.Даваасүрэн: -Хаянхярваа гишүүнд баярлалаа. Өөр нэр дэвшүүлэх хүн байна уу? Болноо болно. 

Нэр дэвшүүлэх үйл ажиллагаа дууслаа. Тэгэхээр Улсын Их Хурлын тухай хуулиар бол Төсвийн зарлагын хяналтын хорооны дэд даргад цөөнхийн бүлгээс нэр дэвшүүлэх ёстой. Тэгэхээр цөөнхийн бүлгээс Хаянхярваа гишүүн Эрдэнэбат гишүүний нэрийг дэвшүүлж байгаа учраас бол хуультай нийцэж байна.

Тийм учраас Эрдэнэбат гишүүн нэр дэвшигчтэй холбогдуулж асуух асуулттай гишүүн байна уу? Асуулт алга байна. Нэр дэвшигчтэй холбогдуулж үг хэлэх гишүүн байна уу? алга байна. Санал хураалт явуулъя.

Төсвийн зарлагын хяналтын хорооны дэд даргаар Улсын Их Хурлын гишүүн Ж.Эрдэнэбатыг сонгох саналыг дэмжье гэсэн саналын томъёоллоор санал хураалт явуулъя. Дэмжиж байгаа гишүүд гараа өргөнө үү. 9-9. 100.0 хувийн саналаар дэмжигдлээ.

Эрдэнэбат гишүүнд баяр хүргье. Тогтоолын төслийг танилцуулна. Төсвийн байнгын хорооны тогтоол. 2012 оны 8 дугаар сарын 29-ний өдөр. Тогтоол 2. Улаанбаатар хот. Дэд хорооны даргыг сонгох тухай.

Улсын Их Хурлын тухай хуулийн 24 дүгээр зүйлийн 24.9, 24.10 дахь хэсэг Улсын Их  Хурлын чуулганы хуралдааны дэгийн тухай хуулийн 15 дугаар зүйлийн 15.5 дахь хэсэг. Санал хураалтын дүнг үндэслэн Төсвийн байнгын хорооноос Тогтоох нь.

Төсвийн зарлагын хяналтын дэд хорооны даргаар Улсын Их Хурлын гишүүн Ж.Эрдэнэбатыг сонгосугай. Төсвийн байнгын хорооны дарга Даваасүрэн гэсэн байна. Энэ тогтоолыг баталъя гэсэн санал хураалт явуулъя. Дэмжиж байгаа гишүүд гараа өргөнө үү. 9-9. 100.0 хувиар дэмжигдлээ.

Дүгнэлт, энэ чинь бас хуралдаанд танилцуулах ёстой юу. Уншаад л болоо юу. Өнөөдрийн хуралдаан дууслаа. Гишүүдэд баярлалаа.

Хуралдаан 16 цаг 30 минутад өндөрлөв.





Соронзон хальснаас буулгасан:
Хуралдааны тэмдэглэл хөтлөгч						  Д.Энэбиш

